


N.B. - Certains contes renferment des thémes relativement injurieux et ironiques. Nous rassurons le lecteur
que dans un tel cas, il ne devrait pas s’y sentir concerné, il ne s’agit ici que d’un savoir purement spéculatif et
objectif.

- Les caractéres spéciaux de la police OtetelaSIL ont été utilisés pour faciliter la lecture ....

- Les énoncés sont numérotés pour fins de référence en cas d’analyse et de traduction .....

LOKANU, ENYINYA KA OMMOTO

Mbapa Lotete, ose ngelo ka Dyeembo, akakke loodu laakinde lo
omamo wa mboka kakeeteetaka anto oca lo dikambo ndo oca la loshi
(1). Oma lo loodu longo, nde akalengelengeeka oca la anja dya
nkokolaka ammato wakeeteetaka (2). Mpinju kemoci, mbeenande
osckaseka wa ommoto, lokombo laakinde Lokanu, ayeembe nkembo
ndo ayaye loohonde waakinde dya njotahola ashi (3).
Mbawokokolande ate : eeweewa, eeweewa, nkadiyooto, oca lende
na? (4). Lokanu akeewo, ko nde mbookadimola ate : oca la loshi
katamacu, wee heenyi jembetelo ko ohonde watameembe ? (5).
Lotete ate: osukana laane nsuke kele kommbole (6). Lokanu
laamaakandasukana nsuke, mpami kene akaweewoya ate : dimi leeko
lo tayange ommoto la dimena oko wee wooho one dya dimi ncuka (7).
Lokanu laamookinde wooho 2so, mbakadimolande ate : laaso okonge
kele nkaloya ohonde, leeko lo njaye (8). Ambokaloya ohonde lakawo,
mbatondeemba ocumu waakinde wa ahondo dya njojjaase la Lotete lo
diwala (9). Koko kaanga mbakinde lo mbijaase lo diwala dingo,
Lokanu akakombolaka nshi cee dya ncukana la mpami koleki apami
akina cee lo dimena ndo lo mmbeo....! (10).

Lookongd wa ngondo hyende, Lokanu akeewoya omende ate nde
nangaka nco la weedi wa Lomame dya teenda nyango nkadi
lakacukami leko, dikambo aya ejja keende ataaweenyi (11). Omende
akawolonge ko nde akooto lo mboka (12). Lo ngelo cee
yakandatakomaka, Lokanu akatakesakesaka dya menda oloolo kana
ahomanaka la wooho wa mpami katandakombola (13).
Laamaakandakome lo omamo wa okedi wa Lomame, mbeenande
mpami koleki dimena cee kambotomba oma laashi (14). Nde akaate
ndo otema dikambo mpami keso aki cee paka oko otondo wa mpami










